
EN QUE CONSISTE?

Tras a aprobación da Axenda 2030 da ONU e 
dos Obxectivos do Desenvolvemento Sostib-
le en 2015, abriuse un novo reto para os gober-
nos estatais e subestatais, ao ser sinalados 
estes últimos como entidades clave para 
garantir a consecución das metas, por ser a 
administración máis próxima á cidadanía. Os 17 
obxectivos, coas súas 169 metas, conteñen a 
axenda global máis ambiciosa aprobada pola 
comunidade internacional para mobilizar a 
acción colectiva en torno a �ns comúns. 

Desde o Fondo Galego recollemos o interese do 
municipalismo galego na integración dos ODS 
nas súas políticas municipais para acadar as 
metas marcadas pola Axenda 2030. Nos anos 
2017 e 2018, o Fondo Galego de Cooperación e 
Solidariedade levou a cabo, co apoio e �nancia-
mento da Xunta de Galicia, senllas xornadas 
formativas sobre os ODS e a importancia da súa 
integración nas axendas locais, recollendo 
exemplos do Estado Español e de Europa. Malia 
todo, alén das cuestións máis teóricas, precísa-
se coñecemento práctico para aterrar ditos 
obxectivos na plani�cación e xestión das 
administracións locais galegas, tendo en conta 
o noso contexto e peculiaridades. 

No entanto, dado que os nosos veciños portu-
gueses están máis avanzados na implementaci-
ón dos ODS nos seus territorios, e dada a 
proximidade a nivel cultural, alén das distancias 
no relativo á administración territorial, contare-
mos para esta actividade coa participación 
de 6 municipios portugueses que van trasla-
dar a súa experiencia na localización e 
integración dos ODS a 6 municipios galegos.  

Seis municipios galegos acollerán nos seus 
respectivos concellos a visita de dúas persoas 
representantes dun dos municipios portugueses 
seleccionados (representación técnica e políti-
ca), para levar a cabo a acción de intercambio, 
que terá unha duración de dous días. Xunto coa 
representación do municipio portugués, tamén 
participarán no encontro dúas técnicas do 
Instituto Marquês de Valle Flôr, que darán apoio 
técnico nesta actividade. 

A actividade conta co �nanciamento da Direcci-
ón Xeral de Relacións Exteriores e coa UE e do 
Fondo Galego de Cooperación e 
Solidariedade. 

QUE CONCELLOS PORTUGUESES 
PARTICIPAN?

Para levar a cabo a actividade contarase co 
apoio técnico do Instituto Marquês de 
Valle Flôr, fundación que conta con ampla 
experiencia no traballo en rede co municipa-
lismo portugués, en cooperación ao desen-
volvemento e na implementación dos ODS no 
eido municipal. O IMVF tivo como primeira 
misión seleccionar os municipios portugueses 
que participarán nos intercambios, tendo en 
conta que tiveran implantado o proceso de 
localización e integración dos ODS nas 
políticas públicas locais e a adhesión do 
municipios á Rede Intermunicipal de Coope-
ração para o Desenvolvimento, o noso 
homólogo portugués. Tamén fará o 
acompañamento e dirixirá os intercam-
bios en Galicia, contribuíndo para de�nir 
os contidos a tratar nos mesmos. 

Os municipios portugueses que 
participarán nos intercambios son os 
seguintes: Matosinhos, Maia, Faro, Cascais, 
Loures e Palmela (estes dous participan 
xuntos nun único intercambio), e Seixal. 



CALES SON OS OBXECTIVOS AGARDADOS?

   Promover a implicación da administración local 
galega no cumprimentos dos ODS.

   Fortalecer a seis municipios galegos na 
implementación de políticas públicas locais en liña 
cos ODS.

   Incrementar a relación de cooperación entre os 
municipios galegos e portugueses.

CANDO TERÁN LUGAR OS INTERCAMBIOS?

Cada concello participará nun único intercambio cun 
municipio portugués. 

Cada un dos intercambios terá lugar nas seguintes 
datas:

   1º intercambio     >     22 e 23 de outubro

   2º intercambio     >     24 e 25 de outubro

   3º intercambio     >     19 e 20 de novembro

   4º intercambio     >     21 e 22 de novembro

   5º intercambio     >     10 e 11 de decembro

   6º intercambio     >     12 e 13 de decembro

QUE CONCELLOS PODEN PARTICIPAR?

Poderán presentar a súa candidatura os concellos 
galegos que cumpran cos seguintes requisitos: 

   Ser socio do Fondo Galego de Cooperación e 
Solidariedade.

   Ter interese manifesto na implementación dos ODS 
a nivel local.

   Comprometerse a asumir e traballar sobre o 
programa elaborado para o intercambio, realizando 
aquelas tarefas encomendadas para tirar a máxima 
produtividade ao encontro. O programa será 
facilitado polo Fondo Galego.

   Cubrir os gastos do xantar das 4 persoas de 
Portugal participantes no intercambio durante os 
dous días que dura a actividade (único gasto que 
deben asumir obrigatoriamente os concellos 
participantes).

CANDO E COMO PRESENTAR AS 
SOLICITUDES?

Entre o 20 DE AGOSTO ao 20 DE SETEMBRO, os 
concellos interesados deben enviar a �cha de 
solicitude, que se pode descargar en 
www.fondogalego.gal, ao enderezo electrónico 
comunicacion@fondogalego.gal. 

Para calquera dúbida poden poñerse en contacto no 
986 843 436, ou no 698 144 536. 

RESOLUCIÓN

A resolución da convocatoria farase pública na sema-
na do 23 de setembro. Os concellos seleccionados 
serán avisados por vía telefónica e a través do correo 
electrónico. 


